
ABSTRAK

Kajian ini bertujuan untuk memahami Pembangunan Ekonomi Daerah melalui
pelaksanaan Undang-Undang Hak Cipta Cakera Optik (Undang-Undang Nomor 29 Tahun
2004) dalam meningkatkan Prestasi Industri Kecil dan Sederhana (IKS) di Kota Pekanbaru,
Riau, Indonesia. Seterusnya, objektif kajian ini untuk mengenal pasti peranan pihak
penguat kuasa, pencipta, pengeluar/pengilang, pemborong/penjual yang berlesen atau tidak
berlesen, serta pengguna/pembeli cakera optik di Kota Pekanbaru, dan mengenal pasti
bantuan kerajaan serta kesan pemberian lesen/permit, bantuan pembiayaan, bantuan
pemasaran, bantuan modal insani, bantuan teknologi, pendidikan, dan pengalaman ke atas
prestasi IKS cakera optik di Kota Pekanbaru. Kajian ini juga bertujuan mengenal pasti
pertumbuhan IKS cakera optik menimbulkan pelanggaran Undang-Undang Hak Cipta
Cakera Optik (Undang-Undang Nomor 29 Tahun 2004) yang dijual kepada pengguna dan
mencadangkan langkah-langkah penguatkuasaan IKS cakera optik dalam membantu
peningkatan pembangunan ekonomi di Pekanubaru. Pemilihan lokasi kajian ini dijalankan
di beberapa organisasi termasuk agensi kerajaan Kota Pekanbaru dan agensi IKS swasta
yang melibatkan 15 orang informan yang terdiri dari agensi kerajaan (3) dan agensi IKS
swasta yang terdiri daripada pencipta/pengubah (2), pengeluar/pengilang (2),
pemborong/penjual yang berlesen (2) dan pemborong/penjual tidak berlesen (2), serta
pengguna atau pembeli (4) cakera optik di Kota Pekanbaru. Hasil dari proses analisis data
temu bual kajian kes bersilang (Cross Case Study) Antara Agensi Kerajaan Kota
Pekanbaru dan Agensi Pihak IKS swasta (Pencipta/Pengubah, Pengeluar/Pengilang,
Pemborong/Penjual Berlesen dan Penjual Tidak Berlesen) serta Pengguna atau Pembeli
yang terlibat dalam cakera optik di Kota Pekanbaru, mendapati terdapat empat kategori
dan dua belas sub kategori telah digabungkan. Kesimpulannya, peranan agensi kerajaan
dan agensi IKS swasta yang terdiri daripada pencipta/ pengubah, pengeluar/pengilang,
pemborong/penjual yang berlesen dan pemborong/ penjual tidak berlesen, serta pengguna
atau pembeli efektif  dalam membantu Pembangunan Ekonomi Daerah melalui
pelaksanaan Undang-Undang Hak Cipta Cakera Optik (Undang-Undang Nomor 29 Tahun
2004) dalam meningkatkan Prestasi Industri Kecil dan Sederhana (IKS) di Kota Pekanbaru,
Riau, Indonesia. Penemuan-penemuan dari penyelidikan ini diharapkan dapat digunakan
untuk meningkatkan Pembangunan Ekonomi Daerah dan Prestasi IKS Cakera optik di
Pekanbaru.

ABSTRACT

This study aims to understand the Regional Economic Development through the
implementation of the Law on Copyright Cakera Optics (Act No. 29 of 2004) to improve
the performance of the small and medium enterprises (SMEs) in the city of Pekanbaru,
Riau, Indonesia. Next, the specific objectives of this study are to identify the role of the
authorities, the creator, producer/ manufacturer, wholesaler/retailer of licensed or
unlicensed, as well as consumer/ purchaser of optical discs in the city of Pekanbaru, and
identify the impact of state aid and grant the license/ permit, financial assistance,
marketing assistance, support human capital, technological assistance, education, and
experience on the performance of SMEs in Riau optical disc. This study also aims to
identify the optical disc SMEs cause violation of the Copyright Law of Optical Discs (Act
No. 29 of 2004) that are sold to consumers and suggest measures SMEs optical disc
enforcement optical in helping to economic development in the city of Pekanbaru. Site
selection study was conducted at a number of organizations including government
agencies and agencies bagi private SMEs, 15 informants consisting of government
agencies (3) and private SME agency consisting of the creator/modifier (2), the
producer/manufacturer (2), a wholesaler/retailer of licensed (2) and the contractor/seller
is not licensed (2), as well as user or buyer (4) optical disc in Riau. Result from the
analyst of the case study interview data cross (Cross Case Study), found that there are
five catagories and twelve sub categories were combined. In conclusion, the role of
government agencies and private SME agency consisting of the creator/modifier, the
producer/manufacturer, wholesaler/retailer and wholesaler of licensed/unlicensed vendors,
and users or buyers in assisting Economic Development District through the
implementation of the Copyright Law of Optical Discs (Act No. 29 of 2014) in improving
the performance of the small and medium enterprises (SMESs) in the city of Pekanbaru,
Riau, Indonesia. The findings from this research are expected to be used to improve the
Regional Economic Development and SME performance optical discs in the city of
Pekanbaru.

BAB 1

PENDAHULUAN

1.1 Pengenalan
Sejak kebelakangan ini, dinamika pembangunan ekonomi Kota Pekanbaru, Provinsi

Riau, Indonesia telah menunjukkan kemajuan yang pesat berdasarkan kepada indikator
pembangunan ekonomi daerah. Salah satu indikator tersebut ialah peningkatan
pertumbuhan bilangan penduduk sebanyak 3.9% setahun, iaitu lebih tinggi daripada
pertumbuhan penduduk Indonesia yang hanya sekitar 2.5% setahun (BPS, 2011).

Pekanbaru merupakan salah satu kota besar di Indonesia yang sedang berkembang
khususnya sektor perdagangan dan keusahawanan. Sebagai ibu pertumbuhan ekonomi
Kota Pekanbaru, ia dapat membantu perkembangan kota Provinsi Riau,Pekanbaru telah
memiliki infrastruktur yang membantu pembangunan ekonomi daerah yang baik. Pelbagai
factor yang menyumbang kepada peningkatan pembangunan ekonomi daerah, Walaupun
tidak semantap Jakarta dan Surabaya. Seiring dengan penanmbahbaikan ekonomi mikro
yang sedia ada. dan membantu perkembangan proses urbanisasi di Kota Pekanbaru
terutamanya di bidang keusahawan termasuk Usaha Kecil dan Menengah (UKM) atau
Industri Kecil dan Sederhana (IKS) dalam penerbitan cakera optik.

Pekanbaru dapat menjadi salah satu pusat IKS yang membantu aktiviti ekonomi
penduduk. Menurut Dinas UKM dan Koperasi Kota Pekanbaru, IKS ini dilihat dapat
meningkatkan kesejahteraan penduduknya sebagai pengusaha IKS dan dapat memenuhi

keperluan hidup. Bahkan sektor IKS memberi sumbangan besar kepada pentadbiran daerah

‘1‘ Universiti Teknikal Malaysia Melaka




dalam menyediakan alternatif kegiatan perusahaan yang produktif dan penyediaan sumber
tenaga kerja. IKS umumnya dikelola dengan asas kekeluargaan sehinggakan jarang timbul

permasalahan tenaga kerja (Suara Merdeka, April 2007).

1.2 Pernyataan Masalah

Pembangunan Ekonomi Daerah sebagaimana yang diamanahkan dalam pasal 23
Undang-Undang Dasar Republik Indonesia 1945 serta penjelasannya, secara tegas
mengamanahkan bahawa asas dan sendi ekonomi Indonesia harus diperkembangan sebagai
usaha bersama atas asas keluarga. Hal ini bermaksud bahawa ekonomi kebangsaan harus
berasaskan demokrasi ekonomi, iaitu kegiatan ekonomi sebenar yang dilaksanakan
daripada rakyat, oleh rakyat, dan demi kemakmuran rakyat.

Dalam usaha untuk mencapai hala tuju tersebut, ditetapkan suatu ketentuan
pembangunan di semua bidang dengan mengambil berat kepada bidang ekonomi yang
berpunca kepada aspek kesamarataan, pertumbuhan dan kestabilan. Namun, secara
realitinya, pelaksanaan pengembangan utama bagi pembangunan jangka panjang tahap
pertama dan pembangunan lima tahun ke-VII adalah lebih menjurus kepada objektif
pencapaian pertumbuhan yang tinggi dibandingkan dengan memerhatikan aspek
kesamarataan. Hal ini berkaitan dengan kemudahan pembangunan dan peluang memanfaat
sumber daya ekonomi yang lebih diutamakan bagi kepentingan perniagaan yang lebih
besar dan kurang melihat kepentingan industri kecil dan sederhana (IKS) ketika itu.

Menurut Herry Dawanto (2008), setiap daerah mempunyai corak pertumbuhan
ekonomi yang berbeza dengan daerah lain. Oleh sebab itu, perancangan pembangunan
ekonomi suatu daerah pertama sekali perlu mengenali watak ekonomi, sosoial dan fizikal
daerah itu sendiri, termasuk interaksinya dengan daerah lain. Dengan demikian tidak ada

strategi pembangunan ekonomi daerah yang boleh berlaku untuk semua daerah.

Namun di pihak lain, dalam menyusun strategi pembangunan ekonomi daerah, baik
jangka pendek maupun jangka panjang, pemahaman mengenai teori pertumbuhan ekonomi
wilayah, yang dirangkum dari kajian terhadap pola-pola pertumbuhan ekonomi dari
pelbagai wilayah, merupakan suatu factor yang cukup menentukan kualiti rancangan
pembangunan ekonomi daerah. Keinginan kuat dari kerajaan daerah untuk membuat
strategi pembangunan ekonomi daerah yang dicita-citakan. Dengan pembangunan ekonomi
daerah yang terancang, pembayar cukai dan pelabur juga boleh tergerak untuk
mengupayakan peningkatan ekonomi.

Dalam Doing Business di Indonesia 2010, laporan khas pertama diterbitkan
berkaitan pengurusan prestasi di peringkat daerah dengan mengukur peraturan-peraturan
perusahaan dan pelaksanaannya di 14 bandar di Indonesia: Balikpapan, Kota Kinabalu,
Bandung, Denpasar, Jakarta, Makassar, Manado, Palangka Raya, Palembang, Pekanbaru,
Semarang, Surabaya, Surakarta dan Yogyakarta. Bandar-bandar tersebut dibandingkan
antara satu dengan yang lain dan dengan 183 ekonomi di seluruh dunia. Perbandingan
dengan sistem ekonomi lain berdasarkan indikator-indikator dalam Doing Business 2010
adalah: Reforming Through Difficult Times (Melakukan Reformasi dalam Masa-masa
Sukar), laporan ketujuh daripada siri laporan tahunan yang diterbitkan oleh World Bank
(Bank Dunia) dan Inter-national Finance Corporation. Indikator-indikator dalam Doing
Business di Indonesia 2010 juga boleh dibandingkan dengan data dalam laporan-laporan
daerah  Doing Business lain  (http://subnational.doingbusiness.org  dan  di

www.doingbusiness.org.).

Indikator-indikator tersebut digunakan untuk menganalisis hasil-hasil ekonomi dan
mengenal pasti bentuk reformasi yang telah berjaya, selain daripada di mana dan mengapa
reformasi tersebut boleh berjaya. Bidang-bidang lain yang penting bagi perusahaan seperti

kedudukan suatu negara dengan pasaran-pasaran yang bersaiz besar, mutu perkhidmatan

prasarana (selain dari perkhidmatan-perkhidmatan yang berkaitan dengan perdagangan luar
sempadan), keselamatan harta terhadap kecurian dan rampasan, ketelusan dalam proses
penyediaan barang dan perkhidmatan oleh kerajaan, keadaan makroekonomi atau kekuatan
dari institusi-insitusi asas yang tidak dikaji secara langsung oleh Doing Business. Bagi
membolehkan data tersebut dapat dibandingkan antara wilayah, indikator-indikator
tersebut merujuk kepada jenis perusahaan khusus syarikat liabiliti terhad berskala kecil
atau sederhana. Projek ini disokong oleh Kerajaan Indonesia melalui Kementerian Negara
Pendayagunaan Aparatur Negara dan Reformasi Birokrasi (Menpan) dan merupakan hasil
kerjasama antara International Finance Corporation dan Jawatankuasa Pemantauan
Pelaksanaan Otonomi Daerah (KPPOD).

Manakala, Doing Business di Indonesia 2012 merupakan laporan khas kedua yang
pengukur prestasi di tingkat daerah dari siri Doing Business di Indonesia. Pada tahun 2010,
analisis telah dilakukan atas indikator-indikator kuantitatif yang berkaitan dengan
peraturan-peraturan usaha untuk 14 bandar: Balikpapan, Kota Kinabalu Kuala, Seremban,
Jakarta, Makassar, Manado, Palangka Raya, Palembang, Pekanbaru, Semarang, Surabaya,
Surakarta, dan Yogyakarta. Tahun ini, Doing Business di Indonesia 2012 mencatat
peningkatan di 14 bandar yang telah diukur sebelumnya dan meluaskan liputan analisis ke
enam bandar lain di nusantara: Batam, Gorontalo, Jambi, Mataram, Medan dan Pontianak.
Kriteria pemilihan termasuk tahap urbanisasi, penduduk, kegiatan ekonomi, kepelbagaian
politik dan geografi serta faktor-faktor lain berdasarkan perundingan dengan Kementerian
Negara Pendayagunaan Aparatur Negara dan Reformasi Birokrasi, Kementerian Dalam
Negeri dan Jawatankuasa Pemantauan Pelaksanaan Otonomi Daerah (KPPOD).

Perbandingan dengan aktiviti ekonomi lain berdasarkan hasil laporan Doing
Business 2012-Doing business in a more transparent world (Melakukan Usaha di Dunia

Yang Semakin Telus), iaitu laporan kesembilan dari siri laporan tahunan yang diterbitkan

4

‘1‘ Universiti Teknikal Malaysia Melaka




oleh Bank Dunia dan International Finance Corporation. Indikator-indikator dalam Doing
Business di Indonesia 2012 juga boleh dibandingkan dengan 352 bandar dari 54 ekonomi
yang diukur dalam laporan-laporan Doing Business yang mengukur prestasi di daerah lain.
Doing Business menganalis peraturan-peraturan yang meningkatkan aktiviti perniagaan
dan peraturan-peraturan yang menghalangnya. Peraturan-peraturan yang mempengaruhi
tiga tahap kehidupan yang diukur di peringkat daerah di Indonesia: mendirikan perusahaan,
mengurus kebenaran mendirikan bangunan dan pendaftaran harta. Indikator-indikator
tersebut dipilih kerana merangkumi wilayah-wilayah bidang kuasa atau amalan setempat di
samping digunakan untuk mengenal pasti pembaharuan dan ruang lingkup keberkesanan
dasar perusahaan bagi memudahkan prosedur, mengurangkan masa dan mengurangkan kos
untuk menjalankan kegiatan perusahaan. Data dalam Doing Business di Indonesia 2012
merupakan data terkini per Julai 2011 (www.doingbusiness.org).

Di samping itu, polisi pembangunan ekonomi daerah lebih bersifat memusat dan
kurang melihat kepada kepentingan daerah, sehingga menyebabkan pembangunan daerah
menjadi lebih teruk. Hasilnya dalam tempoh kurang 68 tahun pelaksanaan pembangunan
kebangsaan, memang terdapat banyak kemajuan yang telah diperoleh tetapi masih belum
menyeluruh dan meninggalkan pelbagai bentuk masalah, terutamanya kemelesetan
ekonomi dan kepincangan sosial. Polisi kerajaan untuk meningkatkan pertumbuhan
konglomerat pada masa itu sebagai engine of growth dengan harapan terjadinya trickle
down effect ke atas IKS, telah gagal. Sebaliknya, polisi ini menghasilkan satu kelompok
kecil masyarakat dengan kedudukan ekonomi yang sangat kukuh dan menguasai
sebahagian besar aset dan kehidupan ekonomi kebangsaan, sedangkan sebahagian besar
masyarakat masih dalam keadaan ekonomi yang lembap dan sukar untuk berkembang.

Kesan daripada struktur ekonomi yang pincang dan ekonomi perniagaan besar yang

rapuh menyebabkan ekonomi Indonesia goyah kerana tidak tahan disaingi oleh krisis

ekonomi dunia yang turut serta melanda secara berpanjangan, sehingga berkembang
menjadi krisis multidimensi yang sukar dikawal. Selain itu, faktor-faktor bukan ekonomi
turut serta memberikan kesan kegawatan ekonomi Indonesia termasuk kesan daripada
pertarungan elit politik yang tidak pernah selesai, sehingga menyebabkan goyangnya
suasana politik dalam negara, tahap keamanan yang rendah, berlakunya rusuhan antara
etnik dan meningkatnya aktiviti menentang serta masalah buruh. Hal ini menyebabkan
ketidakpastian terhadap dunia perniagaan dan pihak pelabur berasa ragu untuk membuat
pelaburan di Indonesia.

Di tengah-tengah kebimbangan dan kesukaran ekonomi sejak awal Indonesia
dilanda krisis, IKS yang pada masa itu tidak banyak memperolen kemudahan daripada
kerajaan, sudah terbukti amat teguh dan berperanan sebagai penyelamat ekonomi
kebangsaan daripada kemerosotan yang teruk serta menjadi harapan untuk menggerakkan
kembali roda ekonomi agar keluar daripada krisis. Meskipun IKS tidak terlepas daripada
kesan badai krisis dan berbagai-bagai cabaran, pada realitinya IKS tetap mampu
memposisikan dirinya sebagai penyedia peluang kerja terbesar bagi mengatasi
pengangguran.

Hak Kekayaan Intelektual (HKI) atau Harta Intelek adalah hak yang berkaitan
dengan kekayaan yang timbul atau lahir kerana kemampuan intelektual manusia, sama ada
penemuan atau penciptaan di bidang tekonologi, ilmu pengetahuan, seni dan sastera.
Penciptaan atau penemuan yang dimaksudkan itu diharap akan dapat memecahkan masalah
di bidang teknologi mahupun penyempurnaaan atau perbaikan pemecahan masalah di
bidang tekonologi. HKI ini merupakan hak eksklusif yang diberikan suatu peraturan
kepada seseorang atau sekelompok orang di atas hasil ciptanya. Hak Kekayaan Intelektual
tentang Hak Cipta diatur dalam Undang-Undang Nombor 19 Tahun 2002, namun

walaupun sudah 20 (dua puluh) tahun lebih diwujudkan tetapi masih banyak permasalahan

